
                 Febrúar
Nautgriparæktin – uppgjör 2011

Í uppgjöri skýrsluhalds í nautgriparækt 2011 kemur fram að meðaltal afurða á svæði BV hefur hækkað um 65 kg frá árinu 2010 og er nú 5.153 kg. Landsmeðaltalið er hinsvegar 5.459 kg og hækkar  um 117 kg á milli ára.  Á svæði BV eru 115 skýrsluhaldsbú og  3.870 árskýr. Ef skoðuð eru svæði innan Búnaðarsamtakanna kemur í ljós að kúabændur á Snæfellsnesi eru með hæstu meðalnyt landsins eða 5.956 kg eftir árskúna. Með mestu afurðir eftir árskúna er annað árið í röð, Steinar Guðbrandsson í Tröð með 7.383 kg mjólkur. Hér að neðan má sjá 10 hæstu skýrsluhaldsbúin á svæði BV árið 2011. 
Þegar skoðaðar eru nythæstu kýrnar á svæði BV kemur í ljós að það var  Síríusdóttirin Tíund nr.279 frá Leirulækjaseli sem skilaði mestum afurðum  árið 2011. Hér að neðan má sjá töflu yfir 10 afurðahæstu kýr á svæðinu árið 2011. Töflurnar verða birtar í heild á heimasíðu BV buvest.is

Hrossarækt – skýrsluhald

Þeir sem eru í skýrsluhaldi á Vesturlandi sem hafa fengið skýrsluhaldsblöðin á pappír og eiga eftir að skila inn afdrifa- og folaldaskýrslum fyrir árið 2011 eru beðnir um að gera það sem fyrst (á skrifstofu BV, Hvanneyri). Einnig viljum við hvetja þá sem eiga aðgang að sinni heimarétt í Worldfeng að ganga frá helstu skráningum fyrir árið 2011.

Mikilvægt er að halda vel utan um allar upplýsingar sem tengjast hrossunum okkar til að búa til góðan gagnabanka, tryggja rétta ætternisskrá og koma í veg fyrir misskilning.  Aðstoð veitir Lena Reiher á skrifstofu BV í síma 437-1215.

Sýningargjaldið á þessu ári er kr. 18.500 fyrir fullan dóm og kr. 13.500 fyrir hæfileika- eða byggingadóm. 

Reglur vegna kynbótasýninga 2012
Þeir sem eru að undirbúa/þjálfa/eiga hross sem stefnt er með í kynbótadóm í vor, eru beðnir um að kynna sér vel reglur um kynbótasýningar, sérstaklega þær sem tengjast hrossunum sjálfum. 

· Öll hross sem koma til kynbótadóms verða að vera grunnskráð og örmerkt.

· Allir stóðhestar þurfa að vera DNA-greindir svo og foreldrar þeirra. 

· Úr öllum stóðhestum 5 vetra og eldri þarf að hafa verið tekið blóðsýni við komu til dóms.

· Allir stóðhestar sem náð hafa 5 vetra aldri verða að fara í röntgenmyndatöku (spatt-athugun) og þurfa niðurstöðurnar að liggja fyrir í WorldFeng.

Í vor mun verða strangt eftirlit með þessum reglum. Ekki verður hægt að skrá hross á kynbótasýningu nema öll atriði séu í lagi. Mæti hross á sýningarstað og eitthvað af upplýsingum vantar, verður þeim vísað frá sýningunni. Reglur um kynbótasýningar í heild sinni eru á heimasíðu Bændasamtaka Íslands www.bondi.is undir hrossarækt.

Þann 7. mars næstkomandi verður haldinn hrossaræktarfundur á Vesturlandi. Frummælendur verða Kristinn Guðnason formaður Félags hrossabænda og fagráðs í hrossarækt og Guðlaugur V. Antonsson, hrossaræktarráðunautur Bændasamtaka Íslands. Fundurinn er opinn öllum þeim sem láta sig varða málefni hrossaræktar og hestamennsku. Nánari staðsetning og tímasetning verður auglýst síðar. 
Vatnsveitur á lögbýlum

Veittir eru styrkir úr jöfnunarsjóði sveitarfélaga til að leggja vatnsveitu að einstökum bæjum í dreifbýli samkvæmt reglugerð nr. 973/2000.

Umsóknir um framlög til vatnsveituframkvæmda skulu berast Búnaðarsamtökum Vesturlands fyrir 1. mars. Umsókn skal fylgja staðfest kostnaðar- og framkvæmdaáætlun.

Nánari reglur og umsóknareyðublöð er hægt að nálgast á www.bondi.is.

Lýsingarbúnaður í gróðurhúsum

Veittir eru styrkir til uppsetningar á lýsingarbúnaði samkvæmt aðlögunarsamningi um starfsskilyrði framleiðenda garðyrkjuafurða. Umsóknir um styrki skulu berast Búnaðarsamtökum Vesturlands fyrir 1. mars. Nánari reglur og umsóknareyðublöð er hægt að nálgast á www.bondi.is.
Tilboðsmarkaður á greiðslumarki í mjólk

Þann 1. apríl  nk. verða næst viðskipti með greiðslumark mjólkur á svokölluðum kvótamarkaði. Þeir sem óska eftir að kaupa eða selja greiðslumark á markaðnum skulu skila inn til Matvælastofnunar tilboðum í lokuðu umslagi sem skulu tilgreina nafn og kennitölu tilboðsaðila, heimili og lögbýlisnúmer, netfang ef það er fyrir hendi og það magn og verð greiðslumarks sem boðið er til sölu eða leitað er eftir kaupum á. Tilboðin skulu hafa borist til Matvælastofnunar eigi síðar en þann 25. mars nk. þegar markaður er haldinn 1. apríl. Nánari upplýsingar um kvótamarkaðinn er að finna á heimasíðunni mast.is.

Sjávarútvegs- og landbúnaðarráðherra hefur ákveðið, að fengnum tillögum framkvæmdanefndar búvörusamninga, að heildargreiðslumark til framleiðslu mjólkur verðlagsárið 2012 skuli vera 114,5 milljónir lítra. Reglugerð þessa efnis er væntanleg á næstu vikum. Greiðslumarkið mun skiptast hlutfallslega milli lögbýla á sama hátt og á yfirstandandi ári, en þá var greiðslumarkið 116,0 milljónir lítra. Greiðslumark skertist því um 1,293% hjá öllum greiðslumarkshöfum um síðustu áramót. 
Nánari upplýsingar um tilboðsmarkað á greiðslumarki í mjólk er að finna á www.mast.is.
Áburðaráætlanir

Þeir sem hafa áhuga á því að fá unna áburðaráætlun fyrir vorið eru hvattir til að hafa samband sem fyrst við Sigurð Jarlsson eða Friðrik Jónsson í síma 437-1215 eða í gegnum tölvupóst á netföngin sj@bondi.is eða fj@bondi.is. 
Áburðaráætlanir verða unnar eins fjótt og því verður við komið þegar búið er að birta tegundir og verð. Vert er að benda á að áburður er það stór liður í rekstrarkostnaði flestra búa að góð túnakort og áburðaráætlun eru fljót að skila sér í sparnaði. Fyrstir koma fyrstir fá.
Gæðastýring í sauðfjárrækt  

Í vorskoðunarferð búfjáreftirlitsmanna er Handbók gæðastýringar í sauðfjárrækt skoðuð. 

Þar eiga upplýsingar frá því í vorskoðun frá síðastliðnu vori og fram að vorskoðun nú að vera skráðar. Einnig eiga einstaklingsmerki að vera komin í allt ásett sauðfé samkvæmt merkingarreglugerð. 

370105 Tröð Steinar Guðbrandsson 25,4 7.383 4,51    3,39   

370179 Hraunháls Guðlaug og Eyberg 25,7 7.320 4,93    3,44   

260111 Miðdalur  Guðmundur og Svanborg 24,5 7.075 4,35    3,25   

360425 Helgavatn  Helgavatnsbúið 78,1 6.930 4,39    3,28   

260121 Káranes  Káranes ehf  73,6 6.717 4,06    3,20   

370106 Hrauntún Haukur og Hrefna 27,4 6.711 4,07    3,36   

370145 Bláfeldur Jóhannes L. Gíslason 17,6 6.680 4,35    3,50   

350192 Eystri-Leirárgarðar  Hannes Magnússon 24,1 6.649 3,96    3,32   

350714 Lundur Jón og Kristín 24,8 6.605 4,16    3,42   

350513 Hvanneyri Grímshagi ehf. 69,3 6.555 3,88    3,32   

Skýrsluhaldsbú á svæði BV með meðalnyt yfir 4000 kg pr.árskú


“Hollur er heimafenginn baggi”

Átaksverkefni í matjurtarækt

279 Tíund 02032 Síríus 11.836 3,08 4,05360560 Leirulækjarsel

1262 Súla 06002 Hlíðar 11.138 2,99 3,51350513 Hvanneyri

0317 Stella 04009 Salómon 10.705 3,36 4,35370105 Tröð

0345 Etna 02029 Flói 10.447 3,56 4,97360425 Helgavatn

1344361-0290 Skræpa 00032 Gosi 10.271 3,09 4,06260121 Káranes

0290 Pera 05028 Vindill 10.203 3,48 4,43370179 Hraunháls

0299 Varúð 97010 Stígur 10.159 3,08 3,54260111 Miðdalur

1177 Glína 97032 Þverteinn 10.019 3,15 3,78350513 Hvanneyri

1360501-0299 Flaska 97037 Rosi  9.941 3,37 3,69370106 Hrauntún

1229 Urður 00010 Laski 9.799 3,09 2,61350513 Hvanneyri

Kýr sem mjólkuðu yfir 8000 kg á svæði BV árið 2011

*  Vilt þú rækta matjurtir fyrir þitt heimili, bæta árangur og/eða auka fjölbreytni þeirrar ræktunar sem þú ert með fyrir?

*  Ert þú með ferðaþjónustu og vilt bjóða gestum þínum upp á ferskt grænmeti úr heimilisgarðinum?

*  Stefnir þú á heimavinnslu afurða frá býli þínu þar sem heimaræktað grænmeti kæmi við sögu?

*  Vilt þú rækta grænmeti í stærri stíl en til heimilisþarfa og setja á markað?

Ef svo er, lestu þá áfram! 

Síðastliðin tvö ár hafa Búnaðarsamtök Vesturlands boðið bændum á starfssvæðinu aðstoð við að koma af stað eða bæta árangur í matjurtarækt. Talsverður áhugi hefur verið á þessu og hafa um 30 aðilar tekið þátt í þessu verkefni. Hér er horft til ræktunar á grænmeti og berjum sem ekki þarf að rækta í upphituðum gróðurhúsum til að ná viðunandi árangri. Þetta gætu t.d. verið kartöflur, gulrófur, gulrætur, káltegundir, salat, spínat, lauktegundir, kryddjurtir, jarðarber, berjarunnar og jafnvel ávaxtatré. 

Aðstoð frá Búnaðarsamtökunum felst í heimsókn í apríl þar sem farið er yfir ræktunaráform þátttakanda og bent á viðeigandi fræðsluefni. Þátttakandi getur sent umsjónarmanni fyrirspurnir í tölvupósti yfir ræktunartímann. Fyrrihluta ágúst er þátttakandi heimsóttur aftur, litið á árangurinn og reynt að meta hvað hefði mátt gera betur. Jafnframt er bent á leiðir til nýtingar og geymslu á uppskerunni eftir því sem við á.  Tekið hefur verið saman fræðsluefni um matjurtarækt sem þátttakendur fá sent í tölvupósti í nokkrum skömmtum frá mars til ágúst.

Ef ræktunaráhuginn er tendraður og þú gætir nýtt þér aðstoð við að koma hugmyndum þínum í framkvæmd, vinsamlega hafðu samband við Árna B. Bragason í síma 437-1215 eða ab@bondi.is fyrir 5. mars n.k. Þátttakendur greiða fyrir þátttökuna samkvæmt áætluðum tíma í verkefnið og er það u.þ.b. 5 klst vinna samkvæmt gjaldskrá BV.

Ef fyrri þátttakendur eða aðrir áhugasamir matjurtaræktendur eru með stuttar fyrirspurnir um matjurtarækt verður því sinnt eins og almennri ráðgjöf án gjalds. Ef svörun fyrirspurna tekur meira en hálfa klukkustund eða óskað er eftir aðstoð við gerð ræktunaráætlunar, verður innheimt samkvæmt tímagjaldi.

Sæðingar og fangskráning í Fjarvis.is

Nú eru eflaust flestir bændur búnir að taka hrútana úr ánum og einhverjir farnir að skrá fangið inn á Fjarvis.is. Margir hafa sætt einhverjar ær og er eftirfarandi ábendingum beint til þeirra.

Þar sem hrútar eru ekki leiddir til ánna daglega um fengitímann, eru sæddar ær settar hjá hrút ásamt öðrum ám. Margir hafa það verklag að skrá númer ánna sem voru hjá hverjum hrút þegar hann er tekinn úr ánum og hópar sameinaðir. Þegar þetta er skráð strax inn í fjarvis.is vill stundum gleymast að einhverjar ær voru sæddar og þær skráðar með fangi undan hrútnum sem þær voru hjá.  Einhverjir gera þetta eflaust viljandi og ætla sér að leiðrétta faðernið um sauðburðinn þegar í ljós kemur hverjar héldu en það getur gleymst. Öruggasta leiðin gagnvart villum er að skrá ekki fang á sæddar ær fyrr en þær eru bornar og eiga skráð hjá hvaða hrútum uppgöngurnar voru eftir sæðingu og skrá það faðerni á þeirra lömb. 

Langflestir hafa skráð sæðingar inn á Fjarvis.is og skráðar sæðingar má skoða undir sæðingayfirlit. Í fangskráningunni er gluggi þar sem stendur sæðingahrútur. Ef smellt er á örina við þennan glugga birtast allir hrútar sem notaðir voru í sæðingum ásamt dagsetningu sæðingar. Þegar smellt er á einhvern hrútinn kemur upp í glugga merktur ær, hvað ær voru sæddar með viðkomandi hrút tiltekinn dag. Þær ær sem héldu með viðkomandi hrút skal færa yfir í gluggann valdar ær og fang þeirra staðfest með því að ýta á skrá. Fyrr hefur faðerni lamba, sem tilkomin eru með sæðingum, ekki verið staðfest. Nánari skýringar með myndum úr Fjarvis.is má finna inn á heimasíðu BV  www.buvest.is undir ráðgjöf/sauðfjárrækt.

Búfjáreftirlit – Vorskoðun  


Búfjáreftirlitsmenn munu í byrjun mars fara af stað í  heimsóknir til búfjáreigenda. Búfjáreigendur eru vinsamlega beðnir um að gera ráðstafanir til að hægt sé að skoða allan búfénað á aðgengilegan hátt.








